
MAADAMA, Degmada King waxaa ka go'an ilaalinta xuquuqda dhamaan dadka degan ee soo-
galootiga iyo qaxootiga ah, iyo bixinta adeegyada dawlada oo loo fidiyo dadka oo dhan, iyada oo
aan loo eegin xaaladooda sharciga joogida wadanka; Iyo

MAADAMA, Soo-galootiga iyo qaxootigu ay aasaas u yihiin Degmada King, wax
gabadkooduna ay xoojineyso dhaqaalaha gobolka iyo firfircoonida dhaganka ee bulshada; iyo

MAADAMA, Maamulka federaalka ee hadda Jira uu keenay dhibaatooyin badan oo dhinaca
sharciga lagu joogo wadanka, , iyadoo waliba ciidanka ICE dabooshaan wajiga markey dadka
qab gabanayaan, aysana muujin wax aqoonsi ah, ayagoo damacsan ineey fuliyaan qorshe lagu
masaafurinaayo dad badan; Iyo

MAADAMA, Maamulka federaalka ee hadda jira waxey keeneen, balaariyeena, in si deg deg ah
dadka loo masaafuriyo, iyadoo aan waliba la marin hanaanka sharciga ah; Iyo

MAADAMA, Shaqadii dhibka badneeyd ee ka dhacday Magaalada Minneapolis, "Hawlgalka
Metro Surge" (Operation Metro Surge), arrintaan waxey kaliftay in dad ka badan 4,000 la xiro,
isla markaana rabshadii ay ku dhinteen labo qof. Dhibkaan waxaa geeystay sidey u dhagmeen
askarta wasaarada Homeland Security, waaxda ICE; Iyo

MAADAMA, Fulinta sharciga la isugu maro wadanka dhexdiisa waa mas'uuliyad ay leedahay
dawlada federaalka oo keliya, Degmada King aysan faragelin ama gacan ka geysan hawlahan;
Iyo

MAADAMA, Degmada King ay u hogaansanto Sharciga "Keep Washington Working Act"
(Sharciga Ha shageeyso Washington), kaas oo ay ansixiyeen baarlamaanka state of Washington,
sannadkii 2019, kaas oo ka mamnuucaya hay'adaha amniga ee gobolka iyo degaanka inay dadka
shacabka ah wareeystaan su'aalo la xiriira sharciga ay wadanka ku joogaan. Iyo

MAADAMA, Wax-ka-bedelka qodobka Tobnaad ee Dastuurka Mareykanka oo mamnuucayo in
awood aan ku qorneeyn dastuurka iney lahaan karin dawlada federaalka, aysano waxyaalo
siyaado ah oo ku qorneeyn dastuurka aysan dalban karin dowlada federalka; Iyo

MAADAMA, Qaybta 320.20 ee Axdiga Degmada King (King County Charter) ay dhigeyso in
Gudoomiyaha Degmada uu kormeero dhammaan xafiisyada maamulka iyo waaxyaha lagu
aasaasay axdigan ama uu abuuray golaha deegaanka; Iyo

MAADAMA, Qaybta 320.20 ee Axdiga Degmada King ay dhigeyso in Gudoomiyaha Degmada
uu noqon doono sarkaalka nabadda ee degaanka, isla markaana uu fulin doono oo uu dhagan
gelin doono dhammaan xeerarka iyo qawaaniinta gobolka ee gudaha degaanka; iyo



MAADAMA, Sanadkii 2025, Golaha Degmada King wuxuu ansixiyey sharciga "Welcoming
King County" (Soo-dhaweynta degmada King) kaas oo xoojinaya balanqaadyada ah in Degmadu
aysan gacan ka geysan doonin fulinta sharciga lagu joogo wadanka, iyo balanqaadista taageero
dheeri ah oo loogu talagalay bulshooyinka soo-galootiga iyo qaxootiga ah, iyo Xeerka 19963 oo
ku kordhinaya arrintaan shuruudaha muhiimka ah qandaraaslayaasha degaanka; iyo

MAADAMA, Sanadkii 2026, Golaha degmada King waxay ansixiyeen mooshinkii ugu
horeeyay ee noociisa ah ee qaranka oo loogu baaqayo Koongareeska inuu dejiyo xanibaada
muhiim oo lacag kasta oo loo qoondeeyo Wasaarada Amniga Gudaha (DHS); iyo

MAADAMA, Gudoomiyaha Degmada King Girmay Zahilay uu faray dhammaan waaxyaha
degaanka, oo ay ku jirto Xafiiska Shariifka ee Degmada King, inaysan gacan ka geysan fulinta
sharciga wadanka lagu joogo ee federaalka ah gudaha Degmada King; Iyo

MAADAMA, maamulka federaalku uu tilmaamay in magaalooyinka kale ee Maraykanka laga
yaabo inay la kulmaan kor u kac ku yimaada hawlaha dhaqan-gelinta socdaalka taas oo horseedi
kaarta kor u kaca xidhitaanada iyo duulimaadyada musaafurinta; Iyo

MAADAMA, Cabsida weerarada socdaalku ay carqaladaynayso nolol maalmeedka Degmada
King, qaar badan oo ka mid ah dadka degan ee soo-galootiga iyo gaxootiga ahna ay soo
sheegayaan inay ka baqayaan inay aadaan shaqada, dugsiga, raadsadaan daryeel caafimaad, ama
wax u sheegaan ciidamada amniga degaanka, taas oo ka dhigaysa bulshooyinka kuwo amaan-
daradii ku badatay; Iyo

MAADAMA, xaaladu ay si deg-deg u ah isbedelayso, jawaab-celin isku-duubni ah oo degaanka
ah loo baahan yahay si loo difaaco xuquuqda iyo sharafta bulshooyinka soo-galootiga iyo
gaxootiga ee Degmada King;

HADDABA, SIDAAS DARTEED, anoo ah, GIRMAY ZAHILAY, Gudoomiyaha Degmada
King, waxaan halkan ku amraayaa sida soo socota:

Qaybta 1. Sameeynta gole ka hooseeya, golaha wasiirada degmada oo maamula soo
dhoweeynta

Si aan dib ugu xaqiijino qiyamkayaga iyo si aan u hubino in Degmada King ay ahaato mid loo
dhan yahay oo soo dhaweeynaysa bulshooyinka soo-galootiga iyo qaxootiga, Xafiiska
Gudoomiyaha degmada King wuxuu sameeyn doonaa gole cusub oo loogu magac daray
"Welcoming County Subcabinet" (“Subcabinet”).

Golaha cusub waxaa isugu yeeri doona oo gudoomin doono ku-xigeenka Gudoomiyaha
Degmada King (ama qof loo soo xilsaaray) waxaana shaqaale u noqon doona jagada cusub ee la
abuuray ee ah La-taliyaha Siyaasada Soo-galootiga iyo Qaxootiga.

Wuxuu u kulmi doonaa si joogto ah si ay uga doodaan uuna u horumariyo siyaasada,
miisaaniyada, iyo soo-jeedinada talaabooyinka maamulka ee xoojinaayo taageerada iyo ilaalinta
Degmada dadka degan ee ay saameeyeen arrimaha sharciga wadanka lagu joogo ee federaalka.



Golaha cusub waxaa ku Jiri doona wakiil ka socda:

o Xafiiska Gudoomiyaha degmada King;

e Waaxda Difaaca Dadweynaha ee degmada King;

e Waaxda Adeegyada Bulshada Iyo Aadanaha ee degmada King;

e Waaxda Caafimaadka Dadweynaha ee degmada King;

e Waaxda Adeegyada Deegaanka ee degmada King;

e Waaxda Transit-ka ee degmada King Metro;

o Xafiiska Maareeynta Xaaladaha Deg-dega ah ee degmada King;

e Waaxda Adeegyada Fulinta ee degmada King;

o Xafiiska Shariifka ee degmada King;

e Waaxda Khayraadka Aadanaha ee degmada King;

o Waaxda Xabsiyada Dadka Waaweyn Iyo Dhalinyarada ee degmada King;
o Waaxda Khayraadka Dabiiciga ah Iyo Jardiinooyinka ee degmada King ; Iyo
e Waaxda Tiknoolajiyada Macluumaadka ee degmada King.

Gudiga Soo-galootiga Iyo Qaxootiga ee degmada King Iyo Xafiiska Xeer-ilaaliyaha Gobolka ee
King ayaa sidoo kale lagu martiqaadi doonaa inay ka qaybgalaan golahaan.

Golahaan waa inuu u gudbiyaa warbixinno bil walba Xafiiska gudoomiyaha ee degmada King ,
0o ay ku jiraan:

o La macaamilka la-hawlgalayaasha bulshada, oo ay ku jiraan milkiilayaasha ganacsiyada
yaryar ee soo-galootiga ah Iyo ururada bixiya taageerada sharciga;

e La macaamilka maamulada kale, oo ay ku jiraan gobolka Washington, dawladaha
magaalooyinka, Iyo la-hawlgalayaasha federaalka;

e Macluumaadka cusub ee ku saabsan walaacyada Iyo khataraha haysta bulshooyinka soo-
galootiga;

e Dib-u-habeyn maamul oo la soo jeediyay oo isla markiiba la hirgelin karo;

o Isbedelada xeerarka iyo soo-jeedin miisaaniyad ee u baahan ficilka Golaha Degmada
King.

Golahaan wuxuu la shageyn doonaa Golaha degmada King si loo sahamiyo xeer lagu hakiyo
dhismaha xarumaha xabsiyada cusub ee meelaha ka baxsan magaalooyinka ee degmada King.

Qaybta 2. Mudnaan Siinta Kheyraadka ee Taageerada Deg-dega ah

Xafiiska gudoomiyaha degmada King wuxuu aqoonsan doonaa kheeyraadka loogu talagalay
ururada u adeega bulshooyinka soo-galootiga, qaxootiga iyo kuwa magangalyo doonka ah si loo
daboolo baahiyaha hada Jira iyo kuwa soo baxaya ee dadka degmada degan. Dadkaan oo xaalada
sharciga ay wadanka ku joogaan aawgeed ay saameeynayso ololaha degdegta ah oo aay wado
hey'ada jinsiyada iyo sharciga wadanka lagu joogo.

Si gaar ah, Xafiiska Miisaaniyada ee gudoonka degmada King wuxuu u qoondeyn doonaa $2
milyan oo doolar oo ah sanduuqa taageerada deg-dega ah si loo daboolo baahiyaha soo baxaya
sida kaalmada kirada, kaalmada sharciga, ama kaalmada cuntada.



Qaybta 3. Fulinta Sharciga Iyo Amniga Dadweynaha

Gudoomiyaha degmada King wuxuu farayaa Xafiiska Shariifka ee degmada King inuu soo saaro
hagitaan marka la gaaro March 16, 2026, oo ku saabsan jawaabta qorsheysan ee Xafiiska
Shariifka ee ku aadan ficil kasta oo sharci daro ah oo ay sameeyaan saraakiisha fulinta sharciga
wadanka lagu joogo ee federaalka.

Hagitaanku waa inuu ku jiraa macluumaadka ku saabsan borotokoolka looga jawaabayo
warbixinada 911 ee ka imaanaya dadweynaha ee ku saabsan is-dhexgalka sharci-darada ah ee
looga shakisan yahay saraakiisha federaalka Iyo xubnaha dadweynaha.

Tan waxaa ku Jiri Kara laakiin kuma koobna:

o Xagqiijinta shaqaalaha fulinta sharciga ee aan soo bandhigin aqoonsiga rasmiga ah;

e Abuurista dukumiintiyo haboon oo ay ku jiraan isticmaalka duubista kamaradaha jidka;

o Hagidda ku-xigeenada (deputies) ku saabsan ka jawaabista iska hor-imaadyada dhexmara
dadka degan Iyo fulinta sharciga federaalka.

Gudoomiyaha Degmada King wuxuu farayaa xafiiska Sherifoowga degmada iney sameeyaan
warqado sharaxaya dowrka iyo shaqada xafiiska shariifowga leeyahay, aaladaha/qalabka
xafiiskaan leeyahay, tanoo looga dan leeyahay si loo kala garto ciidanka xafiiska shariifowga iyo
ciidanka hey'ada sharciga wadanka lagu joogo. Tanoo lagu qoraayo lugado kala duwan, kuna
yaalaan su'aalaha dadka aad u rabaan in looga jawaabo.

Qaybta 4. Taageeridda Waxbarashada Bulshada Iyo Jawaab-celinta
Gudoomiyaha degmada King wuxuu farayaa dhammaan waaxyaha degmada King inay:

e Sameeyaan dib-u-eegis dhammaystiran oo ku saabsan siyaasadahooda si loo hubiyo inay
si buuxda ugu hogaansamaan Sharciga "Keep Washington Working Act" Iyo Qaybta 2.15
ee Xeerka degmada King.

o Taageeraan dadaalada waxbarashada bulshada Iyo hindisayaasha "Baro Xuquuqdaada"
(Know Your Rights).

Qaybta 5. Xagqiijinta Amarka Fulinta PFC-7-1-1-EO Iyo Cadaalada Madaarka Caalamiga
ah ee degmada King

Gudoomiyaha degmada wuxuu balanqaadayaa inuu taageero Amarka Fulinta PFC-7-1-1-EO
wuxuuna farayaa Madaarka Caalamiga ah ee degmada King inuu:

e Ku rakibo kaamarado amaan oo dheeraad ah si loo siiyo dadweeynaha hufnaan weyn.
e Gudbiyaan qorshe 30 maalmood gudahood si loo helo goob indha-indheyn oo wanaagsan
oo madaarka ku taal ah oo ay heli karaan dadweynuhu mar kasta.



Qaybta 6. Xadidaada dowrka degmada ku leedahay Fulinta sharciga wadanka lagu joogo.

Ma Jiri doonto wax hawlo fulin socdaal madani ah oo ka dhici doona meelaha aan loo baneeyn
ee dhismooyinka ay Degmadu leedahay ama hantida kale ee magan, ilaa sharciga federaalku u
baahdo mooyee.

Xannibaadani waxay quseeysaa 0o keliya goobaha baabuurta la dhigto, dhulka bannaanka ah,
dhismooyinka, ama garaashyada ay Degmadu leedahay. Goobahan looma isticmaali doono sida
meelo laga abaabulo ama saldhigyo hawleed oo loogu talagalay hawl-galada fulinta socdaalka.

Ayadoo la eegayo amarkaan iyo qorshaha halkaan ku qoran, meelaha wax la isugu keeno waxaa
laga wadaa meelaha gawaarida la isugu keeno, ama ciidanka isku nidaamiyo marka la fulinayo
shaqada la xiriirta sharciga lagu joogo wadanka. Dhamaan meelaha degmada leedahay waa ka
mamnuuc in lagu fuliyo shaqada la xiriirta sharciga wadanka lagu joogo. Mamnuucidaan kuma
jirto wadada gawaarida, iyo meelaha lagu lugeeyo, ama airportka degmada King.

Gudoomiyaha degmada King wuxuu farayaa gudi hoosaadka soo dhoweeynta iney mudo 60
maalmood gudaheed ku soo cadeeyaan hadey jiraan meelo kale oo degmada leedahay oo laga
xadidi karo in lagu qabto shaqo la xiriirta sharciga wadanka lagu joogo.

Qaybta 7. Ka Qaybgalka U-qareemida Federaalka

Xafiiska Gudoonka ee degmada King wuxuu la shageyn doonaa Ergada Madasha Koongareeska
Federaalka ee gobolka Washington si loogu doodo inaan lacag dheeraad ah la siin Hay'adda
Socdaalka Iyo Kastamka (ICE) ilaa ay ka bedelaan siyaasadahooda khatarta ah ee hada Jira.
Qaybta 8. Taariikhda Dhagangelinta

Amarkaan Fulinta wuxuu dhaqangelayaa isla markiiba.

TAARIIKHDU waa _ maalin oo bisha , 2026.

Girmay Zahilay Gudoomiyaha Degmada King



